
Ed. 154. Breytingartillögur [86. mál]
við frv. til laga um Framkvæmdastofnun ríkisins.

Frá meiri hl. fjárhagsnefndar.

1. Við 4. gr. Greinin orðist svo:
Ríkisstjórnin skipar þriggja manna framkvæmdaráð, er annast daglega stjórn

Framkvæmdastofnunar ríkisins. Framkvæmdaráð má leysa frá störfum með
mánaðarfyrirvara, og eiga þá framkvæmdaráðsmenn rétt til óskertra launa í
þrjá mánuði.

Stjórn Framkvæmdustofnunarinnar tekur ákvörðun fyrir hönd stofnunar-
innar um launakjör framkvæmdaráðs. forstöðumanna deilda og annarra starfs-
manna.

2. Við 5. gr. 4. tl. orðist svo:
4) að ráða stofnuninni starfsfólk innan ramma fjárhagsáætlunarinnar, að fengn-

um, tillögum forstöðumanna deilda, sbr. þó 3. gr. 1. tl.
3. Við 11. gr. Greinin orðist svo:

Áætlanir skulu sendar ríkisstjórninni til samþykktar, og gerir hún Alþingi
grein fyrir þeim. Ríkisstjórnin skal gefa Alþingi árlega skýrslu um starfsemi
Framkvæmdastofnunar ríkisins.

4. Við 12. gr. 3. mgr. orðist svo:
Lánastofnanir og opinberir sjóðir veita Framkvæmdastofnuninni yfirlit um

lánveitingar til fjárfestingar og framkvæmda eftir nánari reglum, sem stjórn
Framkvæmdastofnunarinnar setur. Stjórn stofnunarinnar getur að fengnu sam-
þykki ríkisstjórnarinnar sett almennar reglur um, hvers konar framkvæmdir
skuli hafa forgang umfram aðrar. Skulu þá lánastofnanir og opinberir sjóðir
haga lánveitingum í samræmi við það. Engri stofnun er þó skylt að veita lán,
sem hún telur ekki eðlilega tryggð.

5. Við 13. gr. 1. mgr. orðist svo:
Lánadeildin annast rannsóknir á arðsemi og þjóðhagslegu gildi nýrra at-

vinnugreina og fyrirtækja, sem fyrirhugað er að setja á stofn, í samráði við
hagdeildir bankanna, og einnig rannsóknir á stöðu starfandi fyrirtækja, sem
þarfnast endurskipulagningar og nýrrar fjármögnunar. Um athuganir á tækni-
legum forsendum nýrra atvinnugreina skal leita umsagnar Rannsóknaráðs ríkis-
ins og viðkomandi rannsóknarstofnana.

6. Við 18. gr. Greinin orðist svo:
Framkvæmdasjóður íslands (á ensku The Development Fund of Iceland),

sem stofnaður var með lögum nr. 66 13. maí 1966, er eign ríkisins. Tekur Fram-
kvæmdastofnun ríkisins við stjórn hans. sbr. 5. tl. 3. gr., svo og umsjá allri
og rekstri.

7. Við 19. gr. 1. mgr. falli niður.
8. Við 24. gr. Greinin orðist svo:

Heimilt er stjórn Framkvæmdastofnunarinnar að veita fé til rannsókna á
nýjungum í atvinnulifi. Um slíkar styrkveitingar skal leita umsagnar viðkomandi
rannsóknarstofnana eða Rannsóknaráðs ríkisins, eftir því sem við á. Einnig má
verja fé til undirbúnings nýrra fyrirtækja. sem stofnunin hyggst beita sér fyrir
samkvæmt síðari málsgrein 13. gr.

9. Við 29. gr. Greinin orðist svo:
Hlutverk Byggðasjóðs er að stuðla að jafnvægi í byggð landsins með því

að veita fjárhagslegan stuðning til framkvæmda og eflingar atvinnulífs með
hliðsjón af landshlutaáætlunum. sbr. R. gr., og til að bæta aðstöðu til búsetu
í einstökum byggðarlögum.

10. Við 31. gr. Greinin orðist svo:
Stjórn Byggðasjóðs er heimilt að greiða landshlutasamtökum sveitarfélaga

af fé sjóðsins sem svarar % - þrem fjórðu hlutum - af árslaunum starfs-
manns, að því tilskildu, að hann vinni að undirbúningi og gerð áætlana fyrir
viðkomandi landshluta í samvinnu við áætlanadeild.

11. Við 38. gr. Greinin orðist svo:
Stjórn Framkvæmdastofnunarinnar annast úrlausn þeirra verkefna, sem í

öðrum lögum eru falin Efnahagsstofnuninni.
Forstöðumaður hagrannsóknadeildar eða fulltrúi hans hefur með höndum

starf oddamanns í yfirnefnd Verðlagsráðs sjávarútvegsins, sbr. lög nr. 60 1964.
Nánari ákvæði um starfsemi Framkvæmdastofnunariunar og framkvæmd

laga þessara má setja með reglugerð.


